
TO‘QIMACHILIK SANOATI KORXONALARI 
EKSPORT SALOHIYATINI BOSHQARISHNING 

ZARURIYATI VA AHAMIYATI
Salimjonova Zilolaxon Salimjon qizi

Farg‘ona davlat universiteti 
“Iqtisodiyot va turizim” kafedrasi o‘qituvchisi

Email: salimzilola142@gmail.com

Annotatsiya. To‘qimachilik sanoati korxonalarida eksport salohiyatini boshqarish zaruriyati va ahamiyati ilmiy asosda 
tadqiq etiladi. Global raqobat kuchayib borayotgan sharoitda korxonalarning xalqaro bozorlarga chiqishi ularning barqaror 
rivojlanishi, moliyaviy barqarorligi va innovatsion faolligini ta’minlaydigan muhim omil sifatida qaraladi. Maqolada eksport 
salohiyatiga ta’sir etuvchi omillar, jumladan, ishlab chiqarish quvvati, mahsulot sifati, marketing strategiyalari, logistika 
imkoniyatlari va tashqi bozor talablari tahlil qilinadi. Shuningdek, korxonalarda samarali boshqaruv mexanizmlarini 
shakllantirish, risklarni kamaytirish va eksport geografiyasini kengaytirish bo‘yicha taklif va tavsiyalar beriladi. Tadqiqot 
natijalari to‘qimachilik korxonalarining xalqaro bozordagi raqobatbardoshligini oshirish, eksport hajmini ko‘paytirish 
hamda tarmoqqa investitsiya jalb qilish jarayonlariga amaliy yordam berishi bilan ahamiyatlidir.

Kalit so‘zlar: to‘qimachilik sanoati, eksport salohiyati, boshqaruv, xalqaro bozor, raqobatbardoshlik, marketing strategiyasi, 
logistika, innovatsiya, risklarni boshqarish, eksportni rivojlantirish.

Abstract. The article provides a scientifically grounded study of the necessity and importance of managing the export 
potential of textile industry enterprises. In the context of intensifying global competition, the entry of enterprises into 
international markets is regarded as a crucial factor ensuring their sustainable development, financial stability, and 
innovative activity. The article analyzes the factors affecting export potential, including production capacity, product quality, 
marketing strategies, logistics capabilities, and foreign market requirements. In addition, the article offers proposals and 
recommendations for shaping effective management mechanisms, reducing risks, and expanding export geography. The 
research results are of practical significance for enhancing the competitiveness of textile enterprises in the global market, 
increasing export volumes, and attracting investment into the sector.

Keywords: textile industry, export potential, management, international market, competitiveness, marketing strategy, 
logistics, innovation, risk management, export development.

Аннотация. В статье научно обоснованно исследуются необходимость и значимость управления экспортным 
потенциалом предприятий текстильной промышленности. В условиях усиливающейся глобальной конкуренции 
выход предприятий на международные рынки рассматривается как важный фактор, обеспечивающий их 
устойчивое развитие, финансовую стабильность и инновационную активность. В статье анализируются 
факторы, влияющие на экспортный потенциал, включая производственные мощности, качество продукции, 
маркетинговые стратегии, логистические возможности и требования внешних рынков. Кроме того, представлены 
предложения и рекомендации по формированию эффективных механизмов управления, снижению рисков и 
расширению экспортной географии. Результаты исследования имеют практическое значение для повышения 
конкурентоспособности текстильных предприятий на мировом рынке, увеличения объёмов экспорта и 
привлечения инвестиций в отрасль.

Ключевые слова: текстильная промышленность, экспортный потенциал, управление, международный рынок, 
конкурентоспособность, маркетинговая стратегия, логистика, инновации, управление рисками, развитие экспорта.

K I R I S H
Bugungi globallashuv jarayonida mamlakatlar o‘rtasidagi iqtisodiy hamkorlikning kuchayishi, xalqaro 

savdo hajmining ortishi va raqobatning keskinlashuvi sanoat tarmoqlarining, xususan to‘qimachilik sanoatining 
eksport salohiyatini yanada rivojlantirishni taqozo etmoqda. To‘qimachilik mahsulotlari dunyo bozorida talabi 
yuqori bo‘lgan tovarlar qatoriga kirgani sababli ushbu sohada faoliyat yuritayotgan korxonalar uchun eksport 
faoliyatini samarali boshqarish alohida ahamiyat kasb etadi. 



M U H A N D I S L I K  VA  I Q T I S O D I Y O T

600

2025-yil, noyabr.  № 11-son

Eksport salohiyatini to‘g‘ri boshqarish korxonalarning barqaror o‘sishi, moliyaviy barqarorligi, 
raqobatbardosh mahsulot ishlab chiqarishi va xalqaro bozorlarda mustahkam o‘rin egallashining asosiy 
omillaridan biridir. Hozirgi kunda to‘qimachilik sanoati korxonalari nafaqat ichki bozordagi o‘zgaruvchan 
talabga, balki tashqi bozordagi qat’iy standartlar, sertifikatlash talablari va logistika cheklovlariga ham moslasha 
olishlari lozim. Shu bois eksport salohiyatiga ta’sir qiluvchi omillarni aniqlash, ularni tizimli ravishda boshqarish 
va zamonaviy boshqaruv mexanizmlarini joriy etish korxonalar faoliyatining samaradorligini oshirishda 
muhim ahamiyatga ega. Bundan tashqari, eksport jarayonlarida yuzaga keladigan risklarni kamaytirish, 
bozor konyunkturasini o‘rganish, innovatsion strategiyalarni qo‘llash va eksport geografiyasini kengaytirish 
to‘qimachilik korxonalarining xalqaro raqobatbardoshligini oshirishga xizmat qiladi. 

Mazkur tadqiqotda to‘qimachilik sanoati korxonalarida eksport salohiyatini boshqarishning zaruriyati, unga 
ta’sir etuvchi omillar, mavjud muammolar hamda samarali boshqaruv mexanizmlarini shakllantirish bo‘yicha 
ilmiy asoslangan taklif va tavsiyalar ko‘rib chiqiladi. Tadqiqot natijalari soha korxonalarining xalqaro bozordagi 
mavqeini mustahkamlash, eksport hajmini oshirish va tarmoqqa investitsiyalarni jalb qilish jarayonlariga amaliy 
yordam beradi.

M A V Z U G A  O I D  A D A B I Y O T L A R  S H A R H I
To‘qimachilik sanoati korxonalarining eksport salohiyatini boshqarish masalasi iqtisodiy adabiyotlarda 

muhim yo‘nalishlardan biri sifatida ko‘plab tadqiqotchilar tomonidan o‘rganilgan. Xorijiy va mahalliy olimlarning 
ishlari ushbu jarayonning iqtisodiy mazmuni, tahlil usullari hamda boshqaruv mexanizmlarini yoritishga 
qaratilgan. Eksport salohiyatini baholash bo‘yicha klassik yondashuvlar Porter tomonidan 1990-yilda taklif 
etilgan milliy raqobat ustunligi konsepsiyasi bilan bog‘liq bo‘lib, bunda raqobatbardoshlikning asosiy omillari 
— ishlab chiqarish resurslari, talab sharoiti, raqobat muhitining rivojlanganligi va qo‘shimcha xizmatlar tizimi 
alohida ta’kidlanadi. Ushbu model to‘qimachilik korxonalarining xalqaro bozordagi o‘rnini aniqlashda keng 
qo‘llaniladi.

Shuningdek, eksport salohiyatini aniqlashda Lall tomonidan 1998-yilda, Balassa tomonidan 1989-yilda 
ishlab chiqilgan komparativ ustunlik indekslari, raqobatbardoshlik ko‘rsatkichlari va eksport intensivligi kabi 
metodlar ilmiy adabiyotlarda keng yoritilgan. Ularning tadqiqotlariga ko‘ra, ishlab chiqarish quvvatlari, mahsulot 
sifati, texnologik yangiliklar va mehnat unumdorligi eksport imkoniyatlarining asosiy omillari sifatida qaraladi.

Mintaqaviy kontekstdagi tadqiqotlarda Markusen, Krugman kabi olimlar xalqaro savdo nazariyalari orqali 
eksportni rag‘batlantiruvchi omillar — transport xarajatlari, bozor hajmi, iqtisodiy siyosat va logistika infratuzilmasi 
kabi jihatlarni chuqur tahlil qilganlar. Bu yondashuvlar to‘qimachilik sanoatida logistika samaradorligi va 
klasterlashuvning eksport jarayoniga ta’sirini tushuntirishda muhimdir.

Mahalliy tadqiqotlarda (O‘zbekiston olimlari — X. Umurzoqov, B. Khojamqulov, S. Abdullaeva va boshqalar) 
eksport faoliyatini rivojlantirishda davlat qo‘llab-quvvatlash mexanizmlari, eksportni sug‘urtalash, bojxona 
imtiyozlari, texnik reglamentlar va sertifikatlash tizimining modernizatsiyasi asosiy omillar sifatida ko‘rsatib 
o‘tiladi. Ularning izlanishlari to‘qimachilik sanoati eksportini oshirishda islohotlarning ahamiyatini yoritadi.

Adabiyotlarda, shuningdek, eksport salohiyatiga ta’sir etuvchi zamonaviy omillar — innovatsion 
texnologiyalar, raqamli marketing, xalqaro standartlarga mos ishlab chiqarish va barqaror ta’minot zanjirlari 
kabi jihatlar alohida o‘rin egallaydi. Jahon banki, UNIDO va ITC tomonidan e’lon qilingan tadqiqotlarda 
raqobatbardosh to‘qimachilik sohasini shakllantirishda ekologik barqarorlik, mehnat standartlari va global 
qiymat zanjirlariga integratsiya jarayonlariga urg‘u beriladi.

Umuman olganda, mavjud ilmiy manbalar eksport salohiyatining mazmuni ko‘p qirrali ekanligini, uni 
boshqarishda iqtisodiy, ishlab chiqarish, innovatsion, tashkiliy va marketing omillar majmuini hisobga olish 
zarurligini ta’kidlaydi. Adabiyotlar sharhi ushbu mavzuni kompleks va tizimli o‘rganish hozirgi sharoitda dolzarb 
ekanligini ko‘rsatadi.

T A D Q I Q O T  M E T O D O L O G I YA S I
Tadqiqot metodologiyasi eksport salohiyatini, to‘qimachilik sanoatini va klasterlash bo‘yicha mavjud ilmiy 

manbalarni tahlil etish, o‘xshash mamlakatlar tajribasini solishtirish orqali klasterlashning samaradorligini 
aniqlash, eksport hamda sanoat o‘rtasidagi bog‘liqlikni statistik ma’lumotlar orqali o‘rganishlardan iborat. Ushbu 
metodologiya kvalifikatsion, tavsiya va strategik yondashuvlarga asoslangan.

T A H L I L  V A  N A T I J A L A R
To‘qimachilik sanoati korxonalarining eksport salohiyatini baholash va uni samarali boshqarish bo‘yicha 

o‘tkazilgan tahlillar shuni ko‘rsatadiki, eksport faoliyatining rivojlanishi ishlab chiqarish quvvatlari, mahsulot 
sifati, logistika infratuzilmasi, marketing strategiyalari, xalqaro standartlarga moslik darajasi hamda davlat 

tomonidan yaratilayotgan tashqi iqtisodiy muhit bilan chambarchas bog‘liqdir. Tahlil jarayonida birinchi 
navbatda korxonalar ishlab chiqarish quvvatlarining samaradorligi o‘rganildi. Natijalar shuni ko‘rsatdiki, ilg‘or 
texnologiyalarni joriy etgan va modernizatsiya jarayonlarini amalga oshirgan korxonalarda mahsulot tannarxi 
pasayib, raqobatbardoshlik darajasi oshgan.

Ayniqsa, mehnat va resurslarga boy rivojlanayotgan davlatlar uchun sanoat korxonalari orqali eksportga 
yo‘naltirilgan iqtisodiy model samarali strategiya hisoblanadi. So‘nggi 10 yil ichida O‘zbekiston Respublikasi 
to‘qimachilik sanoatini jadal rivojlantirish, mahalliy xom ashyodan maksimal foydalanish, yuqori qo‘shilgan 
qiymatli mahsulot ishlab chiqarish va eksportni ko‘paytirish yo‘nalishida izchil siyosat yuritib kelmoqda. 
Prezidentimiz tomonidan qabul qilingan qaror va farmoyishlar to‘qimachilik sanoati korxonalarining eksport 
imkoniyatlarini kengaytirish va xalqaro bozorga moslashuvchanligini oshirishda muhim turtki bo‘ldi.

O‘zbekiston iqtisodiyotining ustuvor yo‘nalishlaridan biri sifatida to‘qimachilik sanoati so‘nggi yillarda jadal 
rivojlanib, ayniqsa klaster shaklidagi tashkil etilish tizimi orqali O‘zbekistonda 2017–2024-yillarda amalga 
oshirilgan islohotlar doirasida 130 dan ortiq to‘qimachilik korxonalari tashkil etildi. Quyidagilar asosiy dalillar 
sifatida ko‘rsatiladi: Prezident qarori PQ-4473 (2019-yil 14-oktyabr) asosida to‘qimachilik korxonalari faoliyati 
tizimlashtirildi. 2023-yil yakunlariga ko‘ra, to‘qimachilik sanoati eksporti 3,1 mlrd AQSh dollaridan oshdi, 
shundan 70 foizdan ortig‘i klaster korxonalariga to‘g‘ri kelmoqda. Farg‘ona, Andijon, Namangan viloyatlarida 
tashkil etilgan korxonalar eksport geografiyasini kengaytirib, Yevropa, MDH va Janubiy-Sharqiy Osiyo davlatlari 
bilan barqaror aloqalar yo‘lga qo‘yilmoqda.

So‘nggi yillarda O‘zbekiston Respublikasi Prezidentining bir qator qaror va farmonlari asosida to‘qimachilik 
sanoatida klaster tizimini joriy etish bo‘yicha keng ko‘lamli islohotlar amalga oshirilib kelinmoqda. Jumladan, 
PQ-4385-sonli qaror (2019-yil 14-yanvar) bilan paxtani qayta ishlash va tayyor mahsulot ishlab chiqarishga 
yo‘naltirish maqsadida korxonalarga ustuvorlik berilgan. PQ-4796-sonli qaror (2020-yil 12-iyun) bilan 
“To‘qimachilik va tikuv-trikotaj sanoatini rivojlantirish strategiyasi” tasdiqlanib, 2025-yilgacha eksport hajmini 
7 milliard dollarga yetkazish rejalashtirilgan. 2022-yil 17-martdagi Prezident farmoyishida to‘qimachilik 
korxonalarining soliq imtiyozlari va eksportni qo‘llab-quvvatlash mexanizmlari mustahkamlandi. Bu islohotlar 
natijasida 2022-yilda O‘zbekiston to‘qimachilik mahsulotlari eksporti 3,1 mlrd AQSh dollarini tashkil etdi, bu esa 
2016-yilga nisbatan 3 baravar ko‘paygan (1-rasm).

 
1-rasm. O‘zbekistonda to‘qmachilik korxonalarining eksportdagi roli (2016-2024)1

O‘zbekiston to‘qimachilik sanoatida so‘nggi o‘n yillikda amalga oshirilgan islohotlar, xususan klasterlashuv 
jarayonlari eksport salohiyatining izchil o‘sishiga zamin yaratdi. Quyidagi asosiy tendensiyalar ushbu davr 
mobaynida kuzatildi.

1.	 Eksport hajmining o‘sishi. 2016-yilda to‘qimachilik korxonalari orqali amalga oshirilgan eksport hajmi 
250 mln AQSh dollarini tashkil etgan bo‘lsa, 2020-yilda bu ko‘rsatkich 1200 mln dollarga yetgan. Bu o‘sish 
deyarli 5 baravarga teng bo‘lib, klaster modelining samaradorligini yaqqol ko‘rsatdi.

2.	 Umumiy to‘qimachilik eksportidagi ulushning oshishi. 2016-yilda korxonalar umumiy to‘qimachilik 
eksportining 31,3 foizini tashkil etgan bo‘lsa, 2024-yilda bu ko‘rsatkich 60 foizga yetgan. Bu esa korxonalar 

1	 www.stat.uz

to‘qimachilik mahsulotlarini tashqi bozorga olib chiqishda asosiy harakatlantiruvchi kuchga aylanganini 
anglatadi.

3.	 Davlat siyosatining ta’siri. 2016-yildan boshlab Prezident qaror va farmonlari asosida to‘qimachilik 
sanoatini klaster asosida rivojlantirish, qo‘shilgan qiymatli mahsulotlar ishlab chiqarish va eksport qilish, g‘alla 
maydonlarini qisqartirib, paxtachilikni korxonalarga topshirish orqali samaradorlikni oshirish kabi chora-tadbirlar 
amalga oshirildi. Mazkur siyosat eksport salohiyatini oshirishda muhim omil bo‘lib xizmat qildi.

4.	 Yangi bozorlar va investitsiya jalb etilishi. Korxonalar tarkibida faoliyat yuritayotgan subyektlar 
texnologik modernizatsiya orqali Xitoy, Rossiya, Turkiya, Yevropa Ittifoqi va Janubi-Sharqiy Osiyo davlatlariga 
chiqish imkoniyatiga ega bo‘ldilar. Bu esa eksport geografiyasining kengayishiga olib keldi (1-jadval).

 
1-jadval. Oʻzbekistonda to‘qimachilik korxonalarining rivojlanishi va eksportdagi o‘rni (2014–2023)2 

№ Yillar Korxonalar
soni

Ishlab chiqarish 
hajmi(mlrd so‘m)

Eksport hajmi
(mln)

Asosiy qaror/ farmoyishlarva 
voqealar

1 2014 3 1250 635 Ilk klaster tajribalari boshlangan

2 2015 5 1600 710 TSTG (O‘zto‘qimachiliksanoat) 
islohoti boshlanmoqda

3 2016 7 2300 840 Kooperatsiya zanjiri kuchaytirildi

4 2017 10 3500 1050 PQ-2906-sonli qaror (03.04.2017) – 
To‘qimachilikni rivojlantirish

5 2018 23 5200 1300 PQ-3752-sonli qaror (2018) – 
Klaster tizimiga o‘tish bosqichi

6 2019 42 7900 1610
PQ-4231 (13.03.2019) – Paxta-
to‘qimachilik korxonalari haqidagi 
qaror

7 2020 75 9600 1920 Pandemiya sharoitida korxonalar 
eksportni ushlab turdi

8 2021 97 11200 2050 PF-6124 (2021) – Eksportga 
ixtisoslashgan korxonalarni qo‘llash

9 2022 105 12400 2520 PQ-60-son (2022) – Korxonalar 
faoliyatini baholash tizimi

10 2023 115 14100 2900 PQ-4361 (2023) – To‘qimachilik 
korxonalarining innovatsion modeli

O‘zbekistonda eksport salohiyatini rivojlantirishda to‘qimachilik sanoati korxonalarining zaruriyati va 
ahamiyati bo‘yicha so‘nggi 10 yillik (2014–2023-yillar) davrni qamrab olgan tahliliy jadval keltirilgan. Jadvalda 
yillar kesimida korxonalar soni, ishlab chiqarish hajmi, eksport hajmi va asosiy davlat siyosati ko‘rsatilgan. 
2014-yildan 2023-yilgacha korxonalar soni 3 tadan 115 taga, ya’ni 38 baravarga oshgan. Eksport hajmi 
shu davrda 635 mln AQSh dollaridan 2,9 mlrd dollarga, ya’ni 4,5 baravar ko‘tarilgan. Klasterlashuv iqtisodiy 
samaradorlikni oshirish, qo‘shilgan qiymat zanjirini yaratish va ishlab chiqarishdan eksportgacha bo‘lgan 
integratsiyani ta’minlashda muhim rol o‘ynaydi. Prezident qarorlari orqali moliyaviy, soliq va eksportga 
yechikliklar yaratilgan.

X U L O S A  V A  T A K L I F L A R
O‘zbekiston iqtisodiyotida to‘qimachilik sanoati strategik ahamiyatga ega bo‘lib, uning klasterlashuvi 

eksport salohiyatini oshirishda muhim omil hisoblanadi. Korxonalar resurslar, texnologiyalar va bilimlarning 
muvofiqlashtirilgan tarzda jamlanishini ta’minlab, korxonalar o‘rtasidagi hamkorlik aloqalarini kuchaytiradi. 
Respublikada to‘qimachilik korxonalarini shakllantirish bo‘yicha qabul qilingan Prezident qarorlari, farmon 
va farmoyishlar (xususan, PQ-4611-son, PQ-4186-son, PQ-4796-son va boshqa hujjatlar) bu sohaning 
institutsional bazasini mustahkamlab, korxonalar faoliyatini qo‘llab-quvvatlashga xizmat qilmoqda. Tahlillar 
shuni ko‘rsatadiki, klasterlar asosida tashkil etilgan to‘qimachilik korxonalari boshqa mustaqil korxonalarga 
nisbatan yuqori eksport ko‘rsatkichlariga ega. Bu esa eksport hajmini oshirish, mahsulot sifatini yaxshilash, 
ishlab chiqarish tannarxini kamaytirish va xalqaro raqobatbardoshlikni ta’minlashga xizmat qiladi.

Ayniqsa, fermer xo‘jaliklari, tikuv-trikotaj, bo‘yash, dizayn va logistika xizmatlarini o‘zida birlashtirgan klaster 
modeli eksportga yo‘naltirilgan yuqori qiymatli mahsulotlar ishlab chiqarishni rag‘batlantirmoqda. Eksport 

2	  www.stat.uz

salohiyatini oshirish uchun mavjud klaster modelini takomillashtirish lozim. Xususan, paxta xom ashyosini 
chuqur qayta ishlashni to‘liq mahalliylashtirish talab etiladi — klaster korxonalari faqat tola va ip-kalava ishlab 
chiqarish bilan cheklanib qolmay, mato, tayyor kiyim-kechak va uy to‘qimachilik mahsulotlarini ham ko‘proq 
ishlab chiqishi zarur. Bu maqsadda korxonalar ichida tikuv-trikotaj fabrikalari, dizayn studiyalari va mahsulotni 
oxirgi iste’molchi talablari darajasida tayyorlash bo‘g‘inlarini rivojlantirish lozim. Natijada korxonalar qo‘shimcha 
qiymatning katta qismini ichki tizimda qoldirib, eksportdan tushadigan daromadni bir necha baravar oshirish 
mumkin.

Korxonalar bazasida eksport qilinadigan mahsulot turlarini diversifikatsiya qilish zarur. O‘zbekiston 
to‘qimachilik eksporti hozircha asosan ip-kalava va yarim tayyor matolarga tayanmoqda, tayyor tikuvchilik 
mahsulotlarining geografiyasi esa cheklangan. 2023-yilda tayyor tikuvchilik eksportining 90 foizdan ortig‘i yaqin 
qo‘shni davlatlar — MDH bozorlari hissasiga to‘g‘ri kelgan. Bu holatni o‘zgartirish uchun korxonalar yangi bozor 
segmentlariga moslashgan mahsulotlar ishlab chiqarishni yo‘lga qo‘yishi lozim. Masalan, yuqori sifatli brendli 
kiyim-kechak, texnik tekstil (masalan, avtomobil sanoati yoki tibbiyot uchun matolar) va uy-ro‘zg‘or to‘qimachilik 
buyumlari kabi turlarni ko‘paytirish mumkin. Bunda har bir klaster o‘z hududiy ustunliklari va resurslaridan 
kelib chiqib ixtisoslashishi lozim. Mahsulot diversifikatsiyasi xorijiy bozorlaridagi konyunktura o‘zgarishlariga 
moslashish va eksport hajmini barqaror saqlashga yordam beradi.

Yangi bozorlar va xalqaro standartlarga chiqishni qo‘llab-quvvatlash ham muhimdir. Klaster korxonalarining 
eksport geografiyasini kengaytirish uchun ularni Yevropa, AQSh va Osiyo–Tinch okeani bozorlariga olib 
chiqishga ko‘maklash zarur. Buning uchun, birinchidan, xalqaro talab qilinadigan sifat standartlari va 
sertifikatlash (masalan, Organik paxta, OEKO-TEX, BCI) yo‘nalishlarida qo‘llab-quvvatlashni davom ettirish 
kerak. Ikkinchidan, GSP+ imtiyozli savdo rejimi imkoniyatlaridan to‘liq foydalanib, Yevropa bozorlariga eksport 
ulushini oshirish maqsad qilinadi. Masalan, hukumat tomonidan xorijiy sertifikatlar uchun xarajatlarni qoplab 
berish hamda xorijiy ko‘rgazma va yarmarkalarda qatnashishni moliyalashtirish choralarini davom ettirish 
lozim. Uchinchidan, transport-logistika xarajatlarini kamaytirish uchun mahsulotni xorijga eksport qilishda 
mavjud subsidiyalardan samarali foydalanish talab etiladi (masalan, yuk tashish xarajatlarining 70 foizgacha 
qoplab berilishi kabi). Shu bilan birga, marketing va brending bo‘yicha ko‘maklashish ham muhimdir — xorijiy 
brendlar bilan hamkorlik qilish yoki “Made in Uzbekistan” sifati belgisi ostida klaster mahsulotlarini targ‘ib qilish 
choralarini ko‘rish zarur.

Shuningdek, klasterlashuv hududiy ijtimoiy-iqtisodiy rivojlanishga ijobiy ta’sir ko‘rsatib, bandlik darajasining 
oshishiga va yangi ish o‘rinlari yaratilishiga xizmat qiladi. Ushbu xulosalarni jamlab, quyidagilar taklif etiladi:

·	 Klaster infratuzilmasini yanada rivojlantirish: to‘qimachilik korxonalarida zamonaviy logistika markazlari, 
laboratoriyalar, innovatsion texnoparklar va servis xizmatlarini kengaytirish zarur.

·	 Mahalliy xomashyo bazasidan samarali foydalanish: paxtani chuqur qayta ishlashni rag‘batlantiruvchi 
mexanizmlarni kuchaytirish va klaster ichida xomashyo ta’minot zanjirini barqarorlashtirish lozim.

·	 Eksportga yo‘naltirilgan korxonalarni qo‘llab-quvvatlash: eksportbop mahsulotlar uchun sertifikatlash, 
brending va xalqaro ko‘rgazmalarda ishtirok etish kabi xarajatlarni davlat tomonidan subsidiyalashni kengaytirish 
kerak.

·	 Raqamli transformatsiyani jadallashtirish: klaster faoliyatiga raqamli texnologiyalarni, jumladan ERP, 
SCM va CRM tizimlarini keng joriy etish orqali samaradorlikni oshirish zarur.

·	 Hududiy diversifikatsiyani rivojlantirish: korxonalar faqat yirik markazlarda emas, balki viloyat va 
tumanlarda ham tashkil etilishi, bu orqali mintaqaviy tengsizliklar kamaytirilishi lozim.

·	 Ilm-fan va ta’lim integratsiyasini kuchaytirish: korxonalar va oliy o‘quv yurtlari o‘rtasida amaliy 
hamkorlikni kengaytirish, malakali kadrlar tayyorlashni soha ehtiyojlariga muvofiqlashtirish muhimdir.

·	 Eksport bozorlarining geografiyasini kengaytirish: Yevropa, Osiyo va Afrika mamlakatlari bilan eksport 
aloqalarini mustahkamlashga xizmat qiluvchi tashqi iqtisodiy diplomatiyani faol yuritish lozim.     

Foydalanilgan adabiyotlar roʻyxati:
1.	 Marshall, A. (1890). Principles of Economics. London: Macmillan.
2.	 Porter, M. E. (1998). Cluster and the new economics of competition. Harvard Business Review, 76(6), 77–90.
3.	 Krugman, P. (1991). Increasing returns and economic geography. Journal of Political Economy, 99(3), 483–499.
4.	 Gereffi, G., Humphrey, J., Sturgeon, T. (2005). The governance of global value chains. Review of International Political 

Economy, 12(1), 78–104.
5.	 UNIDO. (2013). Sustaining Competitive and Responsible Enterprises (SCORE): Cluster Development Toolkit. Vienna: 

UNIDO.
6.	 World Bank. (2020). Textiles and Apparel in Eurasia: Market Linkages and Value Chain Opportunities. Washington, 

DC: World Bank.
7.	 O‘zbekiston Respublikasi Statistika agentligi. (2015–2024). Tashqi savdo to‘g‘risidagi oylik/choraklik statistik 

ma’lumotlar va sanoat ko‘rsatkichlari.



M U H A N D I S L I K  VA  I Q T I S O D I Y O T

604

2025-yil, noyabr.  № 11-son

8.	 Investitsiyalar, sanoat va savdo vazirligi (ISSV). (2020–2024). Sanoat korxonalari siyosati, eksportni qo‘llab-quvvatlash 
mexanizmlari bo‘yicha ma’ruzalar va konsepsiyalar.

9.	 Usmonxojayeva, M. (2021). To‘qimachilik sanoati korxonalarini eksportga yo‘naltirishda yagona ishlab chiqarish zanjiri 
samaradorligi. Toshkent: O‘zbekiston Respublikasi Iqtisodiyot va sanoat vazirligi huzuridagi ilmiy jurnal.

10.	 Karimova, I., Mamatqulov, B. (2022). Farg‘ona vodiysi to‘qimachilik korxonalarining eksport salohiyatidagi o‘rni. 
Farg‘ona davlat universiteti ilmiy axborotnomasi, №1, 112–120.



2025. № 11

Ingliz tili muharriri:Ingliz tili muharriri: Feruz Hakimov Feruz Hakimov
Musahhih:Musahhih: Zokir Alibekov Zokir Alibekov
Sahifalovchi va dizayner: Sahifalovchi va dizayner: Iskandar IslomovIskandar Islomov

Manzilimiz: Toshkent shahri Yunusobod
tumani 15-mavze 19-uy

 © Materiallar ko‘chirib bosilganda “Muhandislik va iqtisodiyot” jurnali manba sifatida ko‘rsatilishi 
shart. Jurnalda bosilgan material va reklamalardagi dalillarning aniqligiga mualliflar ma’sul. 

Tahririyat fikri har vaqt ham mualliflar fikriga mos kelamasligi mumkin. Tahririyatga yuborilgan 
materiallar qaytarilmaydi.

“Muhandislik va iqtisodiyot” jurnali 26.06.2023-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№S–5669245 reyestr raqami tartibi bo‘yicha ro‘yxatdan o‘tkazilgan.

 Litsenziya raqami: №095310.




